Opera USB el xé un programa de esplorasion web e email che te te pol portar drio dapartuto in te na schèda de memòria o na ciaveta USB, co’ memorixà i to preferidi, ƚe to password par i form (webmail, social networks (come Facebook), forums, maillist, ect...

Ƚe inpostasion ƚe xé guaƚive come par ògni programa, altro che xé stà provedesto ƚa tradusion vèneta, come senpre in venesian de tèra-ferma (chi che ‘l vol el podarà anca adatàrseƚa da so pòsta a ƚa so variansa). Basta descargar e salvar ƚa cartèƚa co’ tuti i file de Opera in te ƚa ciaveta (o da cualsesia altra parte, disco estèrno, disco intèrno, schèda de memòria...) e po’ clicar so l’icona co’l “O” roso par inviar el programa.

L’inpostasion de i account de pòsta letrònega ƚa xé artanto ladina, basta inserir indriso de pòsta, userID, password, server de pòsta in intrada e in insida. Se pol anca inportar account e/o mesaji diretamente da ‘l pròpio client de caxa. Par i account de Gmail.com se pol anca doparar el client de pòsta via Pop (come co’ Outlook), e no ocor gnanca inserir né server in intrada, né in insida, né TLS, né pòrte; sti dati i se inserirà da so pòsta, basta che so ‘l pròpio account de “Google mail” sipia ativà ƚa funsion POP. Par altri fa Libero.it se pol doparar nòma che el webmail (ma co’ ƚa comodità de ver senpre drio ID e password memorixada co’l sistèma de auto-inpenimento - Wand).

Pronti a navegar òñi vòlta che se vol e so cualsesipia ordenador inserindo ƚa ciaveta. Ƚa prima vòlta che se se conete el programa el podarà dimandar de inserir (e memorixar) ƚa password par i account de pòsta letrònega, dòpo de ché, fin che no se canbia ordenador, mandar via e descargar email xé guaƚivo come da caxa.

Atension che el client de pòsta no ‘l funsiona come Outlook o sìmiƚi; el gà opsion par tegnir i mesaji so ‘l server anca dapò verli ƚèti o dapò ver respòsto, o par scanceƚarli dapò verli eliminài definitivamente da i scarti e ver fato naltra scansion de ‘l server. A ògni mòdo ƚe istrusion de i menu ƚe xé in plain venetian...

El programa el supòrta pienamente Unicode e el file de lengua el funsiona poƚito so cualsesipia sistèma axornà (XP sp3 o Vista), che ƚe gabia cioè ƚa funsionaƚità de supòrto par finèstre e menu che i lèxe da file Unicode.

No se fornise garansìe de sòrta né asistensa, daché el programa Opera el xé òpera de Opera e xé da ƚori che xé da andar a dimandar conto.

Link ùtili:

www.elgalepin.com (USA)

www.elgalepin.com/mirror1 (Euròpa)

http://digilander.libero.it/cssc/arkivio/software-veneto.html
www.tavultesoft.com
http://www.ethnologue.com/show_language.asp?code=vec
